
      
 

 
 
 
 
 

 

POZIV 

 za odabir konsultanta/icu za izradu analize stanja postojećih poslovnika o radu 
zdrastvenih savjeta u partnerskim JLS u FBiH  i izradu Nacrta poslovnika o radu 

zdrastvenih savjeta  

 
I.  Pozadina 

Projekat „Zdrave zajednice u Bosni i Hercegovini“ ima cilj da doprinese smanjenju opterećenja 
bolestima i poboljšanju zdravlja žena i muškaraca, jačanjem fokusa zdravstvenog sistema na 
prevenciji bolesti i promociji zdravih životnih stilova.  Cilj Projekta je da poboljša efikasnost 
domova primarne zdravstvene zaštite, kroz osnivanje zdravstvenih savjeta u JLS (jedinicama 
lokalne samouprave), kao poveznice između građana/ki i domova zdravlja, omogućavajući 
građanima/kama da sudjeluju u procesima donošenja odluka i predstavljaju svoje općine i 
gradove. Fokus Projekta je na jačanju kapaciteta zdravstvenih savjeta u JLS, redefinisanje 
njihove uloge i odgovornosti, poboljšanju materijalno-tehničkih resursa, te intenziviranju 
suradnje između JLS, domova zdravlja i građana/ki. Sve navedeno doprinijeti će do većeg 
uključivanja viših nivoa vlasti u kreiranje politika i poboljšanju interakcije između građana/ki i 
lokalnih vlasti. Pristup zdravstvenim uslugama ostaje ključni izazov za sistem zdravstvene 
zaštite, usprkos postojećoj legislativi koja garantuje jednak pristup zdravstvu svim 
građanima/kama. Poboljšanje pristupa građana/ki zdravstvenim uslugama, posebno u 
udaljenim ili nerazvijenim JLS, i ulaganje u zdravstvenu infrastrukturu i resurse, neophodno je 
za rješavanje ovih poteškoća. Kampanje podizanja svijesti i obrazovne inicijative treba 
provoditi kako bi se podigao nivo zdravstvene pismenosti i građanima/kama pružili alati koji 
su im potrebni za pravilno korištenje zdravstvenog sistema. Bosna i Hercegovina doživljava 
demografske promjene i starenje stanovništva, što ima značajne implikacije na njen društveni, 
ekonomski i zdravstveni sistem. To je dovelo do povećanja srednje starosti stanovništva, pada 
nataliteta, smanjenja radne snage i povećana potreba za resursima za zdravstvenu zaštitu i 
socijalne usluge. Iseljavanje, posebno među mlađom populacijom, dodatno smanjuje radno 
sposobno stanovništvo i doprinosi demografskoj neravnoteži. U oblasti zdravstvene zaštite u 
Federaciji BiH, podijeljena je nadležnost između entiteta, kantona i JLS. Zdravstvenu 
djelatnost obavljaju zdravstvene ustanove koje osniva Federacija, kantoni/županije, 
općine/gradovi, te domaća i strana fizička ili pravna lica u svim oblicima svojine. Općina/grad 
može biti osnivač doma zdravlja i apoteke. OV/GV imenuje upravni odbor ustanove, a 
(grado)načelnik daje upravnom odboru saglasnost na imenovanje direktora doma zdravlja ili 
apoteke. Rad zdravstvenih ustanova finansira se najvećim dijelom iz sredstava osnivača, a 
zdravstvena zaštita građana/ki iz sredstava koja prikupe nadležni zavodi, odnosno fondovi za 
zdravstveno osiguranje (Federalni i kantonalni/županijski) po osnovu doprinosa za zdravstvo 
koji se obezbjeđuju iz bruto plate zaposlenih. Uloga Saveza općina i gradova Federacije BiH 
(SOGFBiH) u Projektu je fokusirana na osnivanje i jačanje kapaciteta zdravstvenih savjeta u 
JLS.  



      
 

 
 
 
 
 

Projektom se žele postići rezultati unutar tri komponente:  
1. Povećana kontrola građana/ki nad vlastitim zdravljem;  
2. Veća dostupnost usluga promocije zdravlja i prevencije bolesti na nivou lokalne 
zajednice, i  
3. Provedene cjelovite i održive reforme, sa konkretno predviđenim aktivnostima. 

Savez općina i gradova Federacije Bosne i Hercegovine će u sklopu aktivnosti predviđene 
Projektom raditi na izradi: analize postojećeg stanja poslovnika o radu zdravstvenih savjeta u 
partnerskim JLS sa prijedlozima za unaprjeđenje, kao i izradu Nacrta poslovnika o radu 
zdravstvenih savjeta. 
 

II. Cilј zadatka 
Na nivou JLS osniva se zdravstveni savjet, koji planira i evaluira provođenje zdravstvene 
zaštite na području JLS, daje mišljenje na planove i programe zdravstvene zaštite za područje 
lokalne samouprave, predlaže mjere za poboljšanje dostupnosti i kvaliteta zdravstvene zaštite, 
prati povrede prava pacijenata i poduzima mjere za unaprijeđenje tih prava na svom području, 
te obavlja i druge poslove i zadatke u skladu sa propisima o pravima, obavezama i 
odgovornostima pacijenata. U radu zdravstvenog savjeta učestvuju, po pravilu, predstavnici 
JLS, pacijenata, mladih, komora iz oblasti zdravstva, stručnih udruženja, udruženja za zaštitu 
prava pacijenata, sindikata, zdravstvenih ustanova odnosno privatnih praksi, crvenog križa sa 
područja JLS. Zdravstveni savjet imenuje (grado)načelnik na osnovu provedenog javnog 
konkursa. 

U sklopu Projekta „Zdrave zajednice u Bosni i Hercegovini” je planirana aktivnost podrške 
osnivanju zdrastvenih savjeta u partnerskim JLS koje ih nemaju. Takođe je planirano jačanje 
postojećih zdrastvenih savjeta u JLS, kako bi kroz svoje prijedloge i preporuke unaprijedili rad 
u svojoj JLS.  

Za rad i adekvatno funkcionisanje zdrastvenog savjeta su potrebni Poslovnik o radu i  Plan 
rada kojim će se jasno definisati koraci, način, organizacija rada zdrastvenog savjeta.  

Cilj angažmana konsultanta/ice jeste da analizira važeće/postojeće poslovnike o radu 
zdrastvenih savjeta u partnerskim JLS, predloži unaprijeđenje istih i da pripremi Nacrt 
poslovnika o radu.  

Specifični cilјevi zadatka su: 

- Provesti detaljnu analizu važećih/postojećih poslovnika o radu u partnerskim JLS;   
- Predložiti unaprijeđenje/poboljšanje važećih/postojećih poslovnika o radu u partnerskim 

JLS;  
- Izraditi Nacrt poslovnika o radu;  
- Prezentirati Nacrt prijedloga poslovnika o radu relevantnim partnerima. 

 

 



      
 

 
 
 
 
 

 
III. Odgovornosti i zadaci konsultanta 

- Analiza postojećih procesa: Sprovesti detaljnu analizu trenutnih/postojećih/važećih 
poslovnika o radu u partnerskim JLS.      

- Predlaganje poboljšanja: Na temelju analize, predlagati konkretna poboljšanja za 
postojeće/važeće poslovnike o radu. Uzimati u obzir međunarodne standarde, dobre 
prakse, postojeću dokumentaciju kao i prijedloge partnera (FMZ, IPD, SOGFBiH).  

- Usklađenost sa zakonima i pravilnicima: Osigurati da svi predloženi dokumenti, procedure 
i pravila budu usklađeni sa relevantnim zakonima i pravilnicima (Zakon o zdravstvenoj 
zaštiti FBiH, Zakon o pravima, obavezama i odgovornostima pacijenata FBiH; Zakon o 
principima lokalne samouprave u FBiH, statuti jedinica lokalne samouprave)  

- Prezentirati Nacrt poslovnika o radu na sastanku relevantnih učesnika/ca: Konsultant/ica 
će prezentirati analizu, prijedloge i preporuke za poboljšanje postojećih poslovnika o 
radu i Nacrt poslovnika o radu na dogovorenim sastancima sa partnerima i 
predstavnicima jedinica lokalne samouprave, kao i tijelima i organima Saveza.   

Metodologija rada: Koristiti kombinaciju intervjua ključnih sudionika kroz fokus grupe, 
individualne intervjue, analizirati relevantnu dokumentaciju i primjere dobre prakse. 
 

IV. Planirani vremenski okvir  
 
  Broj konsultantskih dana ne može preći 11 radnih dana.  
 

Vremenski 
okvir Rezultat/aktivnost Odgovornost 

februar 
(veljača) 2025. 
godine 

1. Potpisivanje Ugovora sa SOGFBiH 
BiH/ inicijalni  sastanak  

SOGFBiH, IPD, 
konsultant/ica,  

mart (ožujak) 
2025. godine  

2. Prikupljanje i analiza podataka sa 
terena, izrada analize stanja 
postojećih/važećih poslovnika o radu 
zdrastvenih savjeta i preporuka za 
unaprijeđenije.  
3. Izrada Nacrta poslovnika o radu 
zdravstvenog savjeta 

Konsultant/ica 



      
 

 
 
 
 
 

april (travanj) 
2025. godine 

4. Prezentacija Nacrta poslovnika o radu 
ZS od strane eksperta te prikupljanje 
mišljenja i sugestija za finalizaciju Nacrta. 
(Učesnici: SOGFBiH, FMZ, IPD, 
Predstavnici JLS – koordinatori, 
sekretari/ke vijeća, predstavnici 
građana/ki, NVO) 
5. Finalizacija Nacrta poslovnika o radu 
ZS, uz završne konsultacije sa relevantnim 
partnerima i podnošenje finalnog izvještaja 
prema SOGFBiH. 

Konsultant/ica 

Od konsultanta/ice se očekuje da u dogovoru sa SOGFBiH pripremi plan aktivnosti za 
predviđene rezultate. 

V. Profil i kvalifikacije konsultanta/ice 

Zainteresovani kandidati/kinje trebaju posjedovati sljedeće kvalifikacije: 

Akademske kvalifikacije: 
- Diploma Pravnog fakulteta.  

 
Radno iskustvo: 

- Najmanje  5 godina radnog iskustva u struci; 
- Dokazano iskustvo u izradi pravilnika/internih akata;  
- Prednost će se dati kandidatima/kinjama sa iskustvom u oblasti zdravstva. 

 
Ostalo: 

- Dokazano poznavanje organizacije i funkcionisanja lokalne samouprave u FBiH; 
- Analitičke i komunikacijske sposobnosti. 

 
VI. Dostava dokumentacije uz prijavu i odabir najboljeg kandidata/kinje 

Zainteresovani kandidati/kinje su dužni dostaviti sljedeću dokumentaciju: 
- Biografiju (CV) sa posebnim naglaskom na oblast javnog poziva; 
- Motivaciono pismo sa referencom na relevantno iskustvo; 
- Ovjerenu kopiju diplome. 

 
Prijavu je potrebno dostaviti na jednom od zvaničnih jezika u BiH, najkasnije do 10.02.2025. 
g., putem e-maila: savez@sogfbih.ba .   
 
Najuspješniji kandidat/kinja će biti kontakiran/a od strane relevantnog predstavnika Saveza 
nakon evaluacije pristiglih prijava od strane Komisije za odabir SOGFBiH. Konsultant/ica će 

biti angažovan/a i isplaćen/a po osnovu ugovora, potpisanog od strane SOGFBiH i 
najuspješnijeg kandidata/kinje. 
 
Savez općina i gradova Federacije Bosne i Hercegovine zadržava pravo da izmjeni uslove 
Opisa poslova u bilo kom trenutku.  

  

 

 


